
BIH — TICKETBAI BETETZEA

1. BIH betebeharra duten zergadunek TicketBAlren informazioa bidaltzea

TicketBAl betebeharra duen eta azaroaren 7ko 467/2017 Foru Aginduaren 9.
artikuluaren arabera BIH betebeharraren mende dagoen zergadunak honela bete
behar ditu obligazio horiek:

Egindako fakturen erregistro liburuan eman beharreko informazioari dagokionez,
honela jokatu behar du abenduaren 29ko 1624/1992 Errege Dekretuaren bidez
onetsitako Balio Erantsiaren gaineko Zergaren Erregelamenduaren 63. artikuluan
jasotakoari jarraituz:

a) TicketBAI obligazioa aplikagarri duten faktura guztietan, TicketBAlren araudian
ezarritako moduan eta epeetan beteko du obligazio hori, eta, horretarako, abenduaren
23ko 521/2020 Foru Aginduaren bidez onetsitako |. eranskinean zehaztutako XML
fitxategiko eremuak beteko ditu. TicketBAlren bidez igorritako datuek BIH sisteman
datu berberak betetzen dituztela ulertuko da.

b) BIH obligazioa betetzeko bete behar diren eremuak ez badira osatu TicketBAI
betebeharra betetzean, Balio Erantsiaren gaineko Zergaren erregistro liburuak
eramateari buruzko 47/2013 Foru Dekretuaren 36 ter artikuluan ezarritako epeetan
beteko dira, bitarteko hauetako edozeinen bidez:

a’) Gipuzkoako Foru Aldundiaren egoitza elektronikoan zergadunaren esku jarriko den
OsatuBAl web formularioan sartuz.

b") Osatu fitxategia bidaliz, ekainaren 14ko 330/2022 Foru Aginduaren |. eranskinean
arautzen diren «Osatu» zerbitzuaren beharkizunak, prozedura eta zehaztapen tekniko
eta funtzionalak kontuan hartuta.

2. TicketBAl betebeharretik salbuetsitako eragiketen informazioa bidaltzea.

TicketBAI betebeharretik salbuetsitako fakturei dagozkien XML fitxategiak bidaltzeko,
aintzat hartuko da balio erantsiaren gaineko zergaren erregistro liburuak Gipuzkoako
Foru Aldundiaren egoitza elektronikoaren bidez nola eraman garatzen duten
zehaztapen tekniko eta arauemaileak arautzen dituen azaroaren 7ko 467/2017 Foru
Aginduak ezarritakoa, Zerga betebehar formal jakin batzuk garatzen dituen
Erregelamenduak, abenduaren 17ko 47/2013 Foru Dekretuaren bidez onetsiak, 36 ter
artikuluan araututako epeetan.

Inola ere ez da informazio bera bikoiztuta bidaliko bi bideetatik.

3. Urteko informazioa bidaltzea jasotako fakturen erregistro liburura,
inbertsio ondasunen erregistro liburura, Batasunaren barruko eragiketa jakin
batzuen erregistro liburura eta jaulkitako fakturen erregistroei lotutako zerga-
garrantzia duen informazioa.

Jasotako fakturen erregistro liburuan, inbertsio ondasunen erregistro liburuan,
Batasunaren barruko eragiketa jakin batzuen erregistro liburuan, eta jaulkitako fakturen
erregistroei lotutako zerga-garrantzia duen urtero eman beharreko informazioari
dagokionez, kontuan hartuko da azaroaren 7ko 467/2017 Foru Aginduak, balio
erantsiaren gaineko zergaren erregistro liburuak Gipuzkoako Foru Aldundiaren egoitza
elektronikoaren bidez nola eraman garatzen duten zehaztapen tekniko eta
arauemaileak arautzen dituenak, xedatutakoa.

4. Zer gertatzen da Osatu fitxategi batekin bete den TicketBAl fitxategia
bidali duen zergadunak geroago aldaketa bat bidaltzen badu Zuzendu
fitxategiaren bidez? Berriro bidali behar al du Osatu fitxategia?

Ez.

5. BIH betebeharra duten zergadunek ba al dute TicketBAIn egindako
eragiketen kobrantzei buruz informatu behar, kutxa irizpidearen araubide
berezira bilduta badaude?

Ez. Kutxa irizpidearen araubide berezira bilduta dauden subjektu pasiboek beren
eragiketen kobrantzei buruz informatu behar badute, balio erantsiaren gaineko
zergaren erregistro liburuak Gipuzkoako Foru Aldundiaren egoitza elektronikoaren
bidez nola eraman garatzen duten zehaztapen tekniko eta arauemaileak arautzen
dituen azaroaren 7ko 467/2017 Foru Aginduari jarraituko diote, Zerga betebehar
formal jakin batzuk garatzen dituen Erregelamenduak, abenduaren 17ko 47/2013
Foru Dekretuaren bidez onetsiak, 36 ter artikuluan araututako epeetan.

2 1/07/2022



